
നക്ഷത്ര ചിഹ്നം ഇല്ലാത്ത ചോദ്യം നം. 1892 02-02-2024 - ൽ മറുപടിയ്ക്

സിറ്റി സർക്കുലർ ബസുകൾ

ചോദ്യം ഉത്തരം

ശ്രീ. എം. വിൻസെന്റ്
ശ്രീ കെ ബി ഗണേഷ് കുമാർ

(ഗതാഗത വകുപ്പ് മന്ത്രി)

(എ)

തിരുവനന്തപുരം നഗരത്തിൽ എത്ര സിറ്റി സർക്കുലർ
ബസുകൾ സർവീസ് നടത്തുന്നുണ്ടെന്നും ഏതൊക്കെ
റൂട്ടുകളിലാണ് സർവീസ് നടത്തുന്നതെന്നും ഓരോ
ബസിന്റെയും 2023 ഡിസംബർ മാസത്തിലെ

ശരാശരി പ്രതിദിന വരുമാനം എത്രയാണെന്നും
വ്യക്തമാക്കുമോ;

(എ) തിരുവനന്തപുരം നഗരത്തിൽ

കെ.എസ്.ആര്‍.ടി.സി.-സ്വിഫ്റ്റിന്റെ 110 എണ്ണം
ഇലക്ട്രിക്‌ ബസുകള്‍ സിറ്റി സർക്കുലർ, പോയിന്റ്‌ ടു
പോയിന്റ്‌ ബസുകൾ ആയി സർവീസ്
നടത്തിവരുന്നു.

പ്രസ്തുത ഇലക്ട്രിക്‌ ബസുകള്‍ ഏതൊക്കെ റൂട്ടുകളില്‍
സർവീസ് നടത്തുന്നു എന്ന വിവരം അനുബന്ധം I
ആയി ചേര്‍ക്കുന്നു.

ഇങ്ങനെ സര്‍വീസ് നടത്തുന്ന ഓരോ ഇലക്ട്രിക്‌
ബസിന്റെയും 2023 ഡിസംബർ മാസത്തിലെ

ശരാശരി പ്രതിദിന വരുമാനം അനുബന്ധം II ആയി
ചേര്‍ക്കുന്നു.

(ബി) പ്രസ്തുത ബസ്സുകൾക്ക് ഒരു കിലോമീറ്റർ സർവീസ്
നടത്തുന്നതിന് ശരാശരി എത്ര തുക ചെലവ്
വരുന്നുണ്ടെന്നും ശരാശരി എത്ര തുക ഓരോ
കിലോമീറ്ററിലും വരുമാനമായി ലഭിക്കുന്നുണ്ടെന്നും
വ്യക്തമാക്കുമോ;

(ബി) കെ.എസ്.ആര്‍.ടി.സി.-സ്വിഫ്റ്റില്‍ നിലവില്‍ 50
ഇലക്ട്രിക് ബസുകള്‍ കിഫ്ബി ലോണ്‍ മുഖാന്തരവും, 60
ഇലക്ട്രിക് ബസുകള്‍ സ്മാര്‍ട്ട് സിറ്റി പദ്ധതിയില്‍
ലഭ്യമായതും ചേര്‍ത്ത് 110 ബസ്സുകളാണ് സര്‍വ്വീസ്
നടത്തുന്നത്.

കെ.എസ്.ആര്‍.ടി.സി.-സ്വിഫ്റ്റിന്റെ അണ്‍ ഓഡിറ്റഡ്
കണക്ക് പ്രകാരം പ്രസ്തുത ഇലക്ട്രിക് ബസ്സുകള്‍ക്ക് ഒരു
കിലോമീറ്റര്‍ സര്‍വ്വീസ് നടത്തുന്നതിന് ശരാശരി
26.83 രൂപ പ്രവര്‍ത്തന ചെലവ് വരുന്നതായി
കണക്കാക്കിയിട്ടുണ്ട്.

നോണ്‍ ഓപ്പറേറ്റിംഗ് കോസ്റ്റ്, ഡിപ്രിസിയേഷന്‍,
ചാര്‍ജിങ്ങ് സ്റ്റേഷന്‍ നിര്‍മ്മാണം എന്നിവ കൂടി
കണക്കാക്കിയുളള പ്രതി കിലോമീറ്റര്‍ ചെലവ് 44.06
രൂപയാണ്.

മൊറട്ടോറിയം കാലാവധിയ്ക്ക് ശേഷമുളള കിഫ്ബി
വായ്പാ തിരിച്ചടവും കൂടി കണക്കാക്കിയാല്‍ പ്രതി
കിലോമീറ്റര്‍ ചെലവ് 47.27 രൂപയാണ്.

രണ്ടു വര്‍ഷത്തെ വാറന്റി കാലാവധിയ്ക്കു ശേഷം
ഓരോ കിലോമീറ്ററിനും നല്‍കേണ്ട AMC ചാര്‍ജ്‌
ഇതില്‍ ഉള്‍പ്പെടുത്തിയിട്ടില്ല.

ടി സര്‍വീസുകള്‍ക്ക്‌ ശരാശരി ഓരോ കിലോമിറ്ററിലും
36.77 രൂപ വരുമാനമായി ലഭിക്കുന്നുണ്ട്‌.

(സി)

2023 ഡിസംബർ മാസത്തിൽ സിറ്റി സർക്കുലർ
ബസ്സുകൾ സർവീസ് നടത്തുന്നതിനായി ആകെ
ചെലവായ തുക എത്രയാണെന്നും വരുമാനമായി
ആകെ ലഭിച്ച തുക എത്രയാണെന്നും വ്യക്തമാക്കുമോ;

(സി) 2023 ഡിസംബർ മാസത്തിൽ അണ്‍ ഓഡിറ്റഡ്
കണക്ക് പ്രകാരം KSRTC-SWIFT-ന്റെ ഇലക്ട്രിക്‌
സിറ്റി സർക്കുലർ ബസ്സുകൾ സർവീസ്

നടത്തുന്നതിനായി ആകെ പ്രവര്‍ത്തന ചെലവ്
150.23 ലക്ഷം രൂപയാണ്. വരുമാനമായി ലഭിച്ചത്
198.86 ലക്ഷം രൂപയാണ്. നോണ്‍ ഓപ്പറേറ്റിംഗ്
കോസ്റ്റ്, ഡിപ്രിസിയേഷന്‍, ചാര്‍ജിങ്ങ് സ്റ്റേഷന്‍
നിര്‍മ്മാണം എന്നിവ കൂടി കണക്കാക്കിയുളള ചെലവ്
238.92 ലക്ഷം രൂപയാണ്.

രണ്ടു വര്‍ഷത്തെ വാറന്റി കാലാവധിയ്ക്കു ശേഷം
ഓരോ കിലോമീറ്ററിനും നല്‍കേണ്ട AMC ചാര്‍ജ്‌
ഇതില്‍ ഉള്‍പ്പെടുത്തിയിട്ടില്ല.

(ഡി) സിറ്റി സർക്കുലർ സർവീസുകൾ നിർത്തലാക്കുന്നതിന്

നടപടി സ്വീകരിച്ചിട്ടുണ്ടോ; എങ്കിൽ ജനങ്ങൾക്ക്
ബുദ്ധിമുട്ടുണ്ടാകാതിരിക്കാൻ എന്ത് ബദൽ
ക്രമീകരണമാണ് ഏർപ്പെടുത്തുന്നതെന്ന്
വ്യക്തമാക്കുമോ?

(ഡി)
നിലവില്‍ തിരുവനന്തപുരം നഗരത്തില്‍ സര്‍വീസ്
നടത്തിവരുന്ന ഇലക്ട്രിക് ബസ്സുകള്‍
നിര്‍ത്തലാക്കുന്നതിന് തീരുമാനിച്ചിട്ടില്ല.

സെക്ഷൻ ഓഫീസർ

